Historia de vida

Francisca Casais Oujo

Alba Fernandez Ventoso



Nome: Francisca Casais Oujo

Data de nacemento: 24 de maio 1930

Lugar de nacemento: (nunha vila marifieira) (A Coruia)
Relacién persoal: Avoa materna.

Francisca naceu no ano 30 nunha vila marifieira. E a segunda de oito irmans.
A filla mais vella € Manuela que naceu no ano 29, despois de Francisca naceu
un neno no ano 31, Francisco, que morreu cando tifia un ano e medio de
meninxite, os poucos dias de morrer Francisco nacia Dolores, no 33, un ano
despois Manuel; Juan nace no ano 36 e Josefa no 38, ainda naceria outra

nena, Filomena pero morreria os tres dias de nacer.

A pesares de ter tantos fillos a situacion econémica non era mala, o seu pai

Dorna

Pescaba nos caladoiros da zona, sobre todo congrio porque na vila habia
secadoiros de este peixe e sempre habia demanda, tamén collian outras
especies que eran vendidas na lonxa en subasta, parte da pesca era para o

consumo da familia.



Nestes tempos seus pais estaban comezando a sua vida como parella e
como familia, as cousas ian ben e estaban facendo unha casa, ata agora
viviran nunha casa alugada, no ano 34 estrean a casa, o primeiro fillo que nace
nela e Manuel.

A infancia de Francisca transcorre na vila, xogando cas vecifias e amigas nos
arredores da casa e polas hortas que habia cerca, moitas veces xogando
esperaban a que baixaran do monte unhas cabras que tifia un vecifio e antes
de que el chegase muxian algunha cabra e bebia o leite. Cando chegaba a
primavera, no mes de maio as nenas facian un “altarifio” para a Virxe, collian
flores e adornaban o altar, tamén facian un peto e cada nena gardaba todo o
gue lle daban, un caramelo por facer un recado o a paga do domingo que era
unha “chica” ( medio patacon, una peseta= dez patacdns), o rematar o mes de
maio facian unha merenda entre todas, faciano todos os anos. Unha das nenas
gue xogaba con elas era mais rica porque non tifia irmans e Francisca conta
gue a esta nena por reis regaldbanlle monecas e a ela e a seus irmans so lles
traian unha laranxa, figos, pasas e algun caramelo, isto chamaballe moito a
atencién e pensaba que 0s reis magos non eran moi listos porgue 0s mais ricos
eran 0s que mais regalos recibian e 0s pobres so laranxas. Tamén lembra con
nostalxia o tempo do Antroido, antes era unha festa moi divertida na que
participaba moita xente, facianse comparsas que quedaron na memoria dos
mais vellos do Son polo bonitas que eran (recita algunhas estrofas: “ Adios al
Puerto del Son/ que solo te vas quedando/ a la América del Sur/ tus hijos se
van marchando/ de nada les serviran/ tu muelle y el malecén/ a los que buscan
el pan/ fuera de nuestra nacion.

E despois outra :“ Pero Chepas/ a que andas?/ tomandole el pelo al pueblo/ de
forma tan descarada”).

Os sete anos (1937) empezou na escola, conta que non entendia moito do que
estudiaba, primeiro porque era en castelan e despois porque repetian como
loros cousas que non estaban nin no seu mundo, como as provincias, ela non
entendia que era eso. Ensindballes a sumar e multiplicar pero tampouco sabia
que eso tifia que ver co que facia o tendeiro cando lle cobraba o0 que mercaba,
foi mais tarde, cando se fixo mais vella, que entendeu as provincias e para que
servian as contas. Tamén lles ensinaban a rezar, gran parte do tempo

pasabano aprendendo oracions e vidas de santos. Non aprendian de natureza



nin de outras cousas, a mestra era falanxista, porque Galicia estaba na zona
franquista e 0s mestres republicanos xa desapareceran.

Os nenos non vivian a guerra como 0s adultos, pero un dia estando no
recreo da escola souberon que algo pasaba porque uns gardas foron buscar a
un mozo que vivia pegado a escola, era o tio dunha comparieira, as nenas
choraban porque o cofiecian como vecifio e porque lles facia bromas cando ian
pola ria camifio do colexio, nunca mais o viron.

Outra das consecuencias da guerra foi a morte do seu pai, Manuel era
marifieiro e tamén estaba nun sindicato antes da guerra; mifia avoa lembra que
cando comezou a guerra seu pai e mais outro home colleran uns papeis que
tinan e féranos a enterrar o monte, seus pais sempre avisaban os fillos que non
podian contar fora nada do que se falaba na casa, eles sabian que era moi en
serio. Un dia, cando Francisca tifia once anos, seu pai estaba no peirao e
sentiu barullo, un grupo de homes estaban pegando a un mozo porque o
acusaban de roubar unhas nasas, o pai de Francisca saiu na sta defensa
porque sabia que o rapaz no fora, pero tamén lle pegaron a el, mifia avoa di
gue lle tinan rabia porgque eran falanxistas e seu pai era de outras ideas, a
malleira que lle deron ocasionoulle que algunha costela rota rozase o pulmoén, o
seu pai estivo moi enfermo moito tempo, ainda asi algun dia tifia que ir pescar
porque tifia seis fillos que alimentar, como non podia remar, os dias que non
habia vento un amigo de Manuel levabao de remolque do seu barco que tifia
motor. Foi unha época de sufrimento porque o pai era o sustento da familia,
ainda asi foron tirando cos cartos que tifian aforrados para mercar un motor
para o barco, pero tamén se terminarian. Un dos dias que ven o médico a casa,
0 seu pai xa estaba moi malifio, recitoulle unha medicina que era moi cara e
dixolle a muller que a levase o concello para que o alcalde lla asinase e asi non
pagaria nada; mandaron a Francisca 6 concello e o alcalde non lla quixo asinar
porque dixo que non eran pobres que tifian unha casa e un barco, ( Francisca
se enfada cando o conta porque di que no podian vender o barco ou a casa
para mercar a medicina) a nai mercou a receita. Tamén facian viaxes a
Santiago a médicos de pago, pero Manuel morreu os oito meses da malleira.

Eso definitivamente cambiou a sUas vidas, a sua nai tivo que traballar,
porque non lle deron pension de viudedade. Ela foi a arranxar os papeis 6
“posito”(debia ser unha especie de caixa de depdsito onde cada “socio



aportaba unha cantidade) porque seu home pagaba cada mes, pero o
funcionario non facia nada, ou como di Francisca:” se conseguiu a pension foi o
funcionario o que quedou con ela, porque nos firmabamos sen saber nada e a
pension nunca chegou”. Nestes tempos moitos dos caciques do pobo se
enriquecian aproveitando a ifloranza da xente humilde.

As duas irmans mais vellas tiveron que deixar a escola para coidar dos
cativos e facer as cousas da casa mentres que a slUa nai ia polas aldeas
vendendo peixe. Saia da casa moi cedo co peixe nun cesto a cabeza,
camifiaba moitos kilbmetros, as veces atallaba polo monte, sobre todo no veran;
un deses dias chegou a casa e contoulle as fillas que vira homes mortos nunha
cuneta, nesa época 0 medo estaba sempre presente. Algun dia tamén a
acompafnaba Francisca para axudala porque moitos da aldea non lle pagaban
con cartos, dabanlle farifia, pan de trigo e outros productos, asi que tamén
baixaba cargada & volta. Cando Francisca a acompafiaba, suUa nai lembraballe
gue non podia coller nada do que lle ofrecesen nas casas ata que lle rogasen
tres veces con elo, eran as normas sociais de antes.

Pouco despois da morte do seu pai destinan a un tio dela a Canarias a
traballar na comandancia da marifia, Francisca era a afillada deste matrimonio
e querian levala con eles para criala alé coas fillas deles, pero a nai non quixo,
porque Francisca era unha nena bastante delicada de saude e sUa nai tifia
medo que si marchaba tan lonxe podia morrer e non vela mais, asi que
marchou Dolores que tifia nove anos. Francisca emocionase lembrando a
amargura que esto provocou na sua nai, choraba pola filla dia e noite, e os
demais pola sua irman, sabian que ia estar ben coidada e ben alimentada, que
era 0 mais importante para sua nai, pero Canarias era demasiado lonxe
(Dolores volveu con dezaoito anos).

Case 6 mesmo tempo Francisca ponse a traballar como interna na casa do
practicante para coidar das cinco fillas pequenas, Francisca ten trece anos.
Neste traballo pasouno mal 6 principio, pero non por traballar, estrafiaba a sta
nai, choraba moito pola pero nunca lle dixo a sda nai que queria ir para casa
porque non a queria desgustar, era unha boca mais para alimentar. Cos meses
adaptouse moi ben, os irmans ian por ali a xogar coas nenas que ela coidaba e
via a sUa nai case todos os dias. Nesta casa tamén tifian unha carniceria e

vendian xabon que facian coa graxa, a encargada de vender o xabon era a nai



do practicante, unha sefora vellifia, e a encargada de vixiar que as mulleres

non a enganasen cos cartos era Francisca; era unha rapaza pero na casa
tifianlle moita confianza porque tamén tifia que mirar que 0s outros criados non
roubasen comida, eran tempos de moita escasea, porque as autoridades tifian
racionada a comida, sobre todo a farifia, o aceite, o tabaco, etc. Cada persoa
tifa a sua cartilla de racionamento cunha cantidade de pan ou tabaco asignada.
Unha vez foron os gardas a casa do practicante a requisar un saco de farifia

gue tinan agachado no faiado, foi todo un rebulo.

exemplo da cartilla de racionamento do meu av6(1948).

Un dos momentos mais dificiles para Francisca, que non deixaba de ser unha
nena, na casa onde traballaba foi cando naceu a nena Rosifia, era moi miuda e
non gafaba peso, o practicante, Arturo que era un home bastante adiantado o
seu tempo, tila a nena cunha dieta especial, pero a vellifia da casa, que era
avoa da nena, pensaba que o que tifia era fame, e mandaballe a Francisca que
lle preparase unhas papas e llas dera, Francisca sufria porque sabia que si
Arturo se enteraba ia pasar algo, e claro, Arturo enterouse, lembraba os berros
de Arturo e as bagoas da vella como se fose onte, menudo desgusto, porque

ela estaba no medio, pero Arturo entendeu que ela facia o que lle mandaban.



Despois deso a vella xa non se meteu mais na dieta da nena, Rosifia saiu para
adiante. Rosifia é a nena que aparece na foto, ai a Francisca xa ten dezaoito

anos, esta a punto de marchar a traballar a Vigo.

De esqg. a dta. Gracia, Rosifla, Concha(muller de Arturo), Francisca. (1948)

Na casa do practicante estaba ben pero non lle pagaban, traballaba polo
sustento, asi que cando unha tia de Vigo chama a sua irman mais vella para
traballar nunha casa onde si lle van pagar, Francisca pide que tamén lle
busquen unha para ela. Marcha para Vigo con dezaoito anos e comeza a
traballar unha casa como interna, encéargase dos nenos e de todo o que
conleva unha casa, o0 seu xefe era patron de pesca nun dos mellores barcos de
Vigo, a situacion econdémica da familia era boa; nesa época as familias
pudientes tiflan nifieira. Traballaba toda a semana, so libraba os xoves a tarde,
gue aproveitaba para ir a casa da sua tia a xogar as cartas, ou a falar, ou a
contar contos.

Conta Francisca que co primeiro soldo que gafiou mercou uns zapatos e unha
tea para un vestido, e non lle sobrou case nada.



Cando as duas irmans viron que en Vigo podian vivir mellor que na vila
marifieira, mandaron chamar a stda nai € mais 0s seus irmans, alugaron unha
casa para a familia e comezou outra etapa. Estamos no ano 49. As irmans
axudan a economia familiar, a nai de Francisca tamén traballa limpando
algunha casa, e o fillo Manuel xa tifia quince anos, asi que Francisca falou co
seu xefe e levouno a traballar no barco con el. Os nenos que empezaban a
traballar no mar axudaban a todo un pouco, 0 nome que recibia 0 seu posto no
barco era “rapaz de abordo”.

Os outros dous irméns ian & escola, Josefa despois iria a aprender a coser, e
Juan anos despois tamén embarcaria.

E en Vigo onde Francisca cofiece a Xosé (seu futuro marido), era o seu primo,
pero como sempre vivira en Vigo, apenas o vira de pequena. Era o fillo mais
vello da tia que as mandara chamar e tifia un caracter alegre e divertido,
traballaba nun almacén ata que, como todos os homes da familia embarca para
traballar nos barcos do bacallao, van a Terranova, en campafias que duran ata
nove meses. Co tempo, Xosé faise cocifieiro do barco, é o tempo de noivo de
Francisca. Cando deciden casar, como son primos irmans tefien que pedir

dispensa 6 Papa, que lla concede. Casan o 3 de xaneiro do ano 1957. Ata esa

fecha Francisca estivo traballando na mesma casa de Vigo.

casamento de Francisca e Xosé. 1957



Despois de casar vive uns anos na casa dos sogros, era unha maneira de
aforrar cartos para xuntar para unha casa. Xosé segue traballando de cocifieiro
nos bacaladeiros, as mareas duran sete ou nove meses, e nese tempo
Francisca axuda a sUa sogra que da comidas s marifieiros que vefien da vila
marifieira para embarcar en Vigo, tamén lles lavaban a roupa. Vivindo ca sogra
nace a sua primeira filla, Xosé cofiécea cando a nena ten cinco meses. Como
tifan algan carto aforrado deciden que Xosé quede na escola nautica para
estudiar para patrén de pesca, asi o fan, durante os nove meses que durou o
curso viviron do que tifian aforrado e 6 mesmo tempo Francisca estaba
prefiada do seu segundo fillo. Cando remata na escola nautica consegue
traballo nos barcos do Gran Sol, o seu posto de momento é de patrén de costa,
co tempo e a experiencia traballara de patrén de pesca co que a economia
familiar mellorara moito, as mareas xa non son tan largas, sé de quince dias. A
sUa vida transcorre mais ou menos, vailles bastante ben pero ainda viven cos
sS0gros.

No ano 1962 véfnense para A Corufia, € 0 ano que nace, a sua terceira filla.
Primeiro viven alugados nun piso pero uns anos despois mercan un. Xosé
gafiaba ben, e Francisca non traballou nunca fora da casa desde que casou.
Ainda tivo outro fillo no ano 1966.

A sua familia irmans e nai vefien tamén pouco a pouco para Corufia, a flota
de Gran Sol era mellor e toda a familia, marifieira, vense.

Os anos seguintes son bos, os fillos vanse criando ben, estudian, a Xosé non
lle falta traballo, incluso compra unha parte nun barco, o que lles da un

empuxdn moi grande na economia e compran algunhas propiedades.



Francisca, xa na Corufia, con tres dos seus fillos e un sobriio.1964

No ano 1975 rematan de facer unha casa na vila marifieira, ali van a
veranear todos os anos, tamén pasan todos os periodos de vacacions
escolares, Xosé estaba navegando e Francisca, que xa conducia, ia cos fillos.

Os anos pasan e os dous fillos mais vellos marchan para Santiago a estudiar,
no ano 1981 Xosé cae enfermo, tifia unha enfermidade na retina e xa se xubila,
ainda que anticipadamente porque non cumprira 0os 55 anos cos que se xubilan
0s marifieiros que tefien trinta anos cotizados.

Os fillos vanse independizando e no ano 1993 Xosé e Francisca marchan a
vivir para 0 pobo, onde tamén vivia outra irmén dela xa co home xubilado. Xosé
morre no ano 2000 e Francisca segue vivindo na vila marifieira, leva unha vida
tranquila, participa nas actividades que organiza o concello para os xubilados,
ten amigas, fan excursions...

A mifia avoa Francisca é sobre todo unha boa muller, no veran atura 0s seus
sete netos, dous viven no pobo pero cinco vamos no veran cos nosos pais,

sempre ten a casa chea de xente, sempre ten paciencia.



postal da republica que gardara o pai de Francisca 1931






